
ನಿಮ್ಮಲ್ಲಿ ನನಗೆ ಅತ್ಯಂತ ಪ್ರಿಯರು ಮತ್ತು ಪುನರುತ್ಥಾನ
ದಿನದಂದು ನನಗೆ ಸ್ಥಾನಕ್ಕೆ ಅತ್ಯಂತ ಹತ್ತಿರದಲ್ಲಿರುವವರು

ಯಾರೆಂದರೆ, ನಿಮ್ಮಲ್ಲಿ ಅತ್ಯುತ್ತಮ ನಡವಳಿಕೆಯನ್ನು
ಹೊಂದಿರುವವರು

ಜಾಬಿರ್ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅಲ್ಲಾಹುವಿನ ಸಂದೇಶವಾಹಕರು (ಅವರ
ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ನಿಮ್ಮಲ್ಲಿ ನನಗೆ ಅತ್ಯಂತ

ಪ್ರಿಯರು ಮತ್ತು ಪುನರುತ್ಥಾನ ದಿನದಂದು ನನಗೆ ಸ್ಥಾನಕ್ಕೆ ಅತ್ಯಂತ ಹತ್ತಿರದಲ್ಲಿರುವವರು
ಯಾರೆಂದರೆ, ನಿಮ್ಮಲ್ಲಿ ಅತ್ಯುತ್ತಮ ನಡವಳಿಕೆಯನ್ನು ಹೊಂದಿರುವವರು. ಮತ್ತು ನಿಮ್ಮಲ್ಲಿ ನನಗೆ

ಅತ್ಯಂತ ಅಪ್ರಿಯರು (ದ್ವೇಷಕ್ಕೆ ಪಾತ್ರರಾದವರು) ಮತ್ತು ಪುನರುತ್ಥಾನ ದಿನದಂದು ನನ್ನ
ಸ್ಥಾನದಿಂದ ಅತ್ಯಂತ ದೂರದಲ್ಲಿರುವವರು ಯಾರೆಂದರೆ, 'ಸರ್ಸಾರೂನ್', 'ಮುತಶದ್ದಿಖೂನ್' ( ಮತ್ತು
'ಮುತಫೈಹಿಖೂನ್' ". (ಇದನ್ನು ಕೇಳಿ) ಸಹಾಬಿಗಳು ಕೇಳಿದರು: "ಓ ಅಲ್ಲಾಹನ ಸಂದೇಶವಾಹಕರೇ,
'ಸರ್ಸಾರೂನ್' ಮತ್ತು 'ಮುತಶದ್ದಿಖೂನ್' ಯಾರೆಂದು ನಮಗೆ ತಿಳಿದಿದೆ, ಆದರೆ 'ಮುತಫೈಹಿಖೂನ್'
ಯಾರು?". ಪ್ರವಾದಿಯವರು (ಅವರ ಮೇಲೆ ಅಲ್ಲಾಹುವಿನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು:

"ಅಹಂಕಾರಿಗಳು".
[صحيح] [رواه الترمذي]

ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇಲ್ಲಿ  ತಿಳಿಸುವುದೇನೆಂದರೆ,  ಈ
ಜಗತ್ತಿನಲ್ಲಿ  ನಿಮ್ಮಲ್ಲಿ  ಅವರಿಗೆ  ಅತ್ಯಂತ  ಪ್ರಿಯರಾದವರು  ಮತ್ತು  ಪುನರುತ್ಥಾನ  ದಿನದಂದು  ಅವರ
ಸ್ಥಾನಕ್ಕೆ  ಅತ್ಯಂತ  ಹತ್ತಿರದಲ್ಲಿರುವವರು  ಯಾರೆಂದರೆ,  ನಿಮ್ಮಲ್ಲಿ  ಅತ್ಯುತ್ತಮ  ನಡವಳಿಕೆಯನ್ನು
ಹೊಂದಿರುವವರು.  ಮತ್ತು  ಈ  ಜಗತ್ತಿನಲ್ಲಿ  ಅವರಿಗೆ  ಅತ್ಯಂತ  ಅಪ್ರಿಯರಾದವರು  ಮತ್ತು  ಪುನರುತ್ಥಾನ
ದಿನದಂದು ಅವರ ಸ್ಥಾನದಿಂದ ಅತ್ಯಂತ ದೂರದಲ್ಲಿರುವವರು ಯಾರೆಂದರೆ, ನಿಮ್ಮಲ್ಲಿ ಕೆಟ್ಟ ನಡವಳಿಕೆಯನ್ನು
ಹೊಂದಿರುವವರು. ಅವರು ಯಾರೆಂದರೆ: "ಸರ್ಸಾರೂನ್": ಕೃತಕವಾಗಿ ಮತ್ತು ಸತ್ಯದಿಂದ ವಿಮುಖರಾಗಿ ಅತಿಯಾಗಿ
ಮಾತನಾಡುವವರು.  "ಮುತಶದ್ದಿಖೂನ್  ":  ಎಚ್ಚರಿಕೆ  ಮತ್ತು  ಮುಂಜಾಗ್ರತೆಯಿಲ್ಲದೆ,  ತಮ್ಮ  ಮಾತನ್ನು
ದೊಡ್ಡದು  ಮಾಡಿ  ಮತ್ತು  ವಾಕ್ಚಾತುರ್ಯವನ್ನು  ಪ್ರದರ್ಶಿಸುತ್ತಾ  ವಿಸ್ತಾರವಾಗಿ  ಮಾತನಾಡುವವರು
(ಕೆಲವೊಮ್ಮೆ  ಬಾಯಿ  ಚಪ್ಪರಿಸುತ್ತಾ  ಅಥವಾ  ತಿರುಚಿ  ಮಾತನಾಡುವವರು).  "ಮುತಫೈಹಿಖೂನ್":  ಸಹಾಬಿಗಳು
ಕೇಳಿದರು:  ಓ  ಅಲ್ಲಾಹನ  ಸಂದೇಶವಾಹಕರೇ,  'ಸರ್ಸಾರೂನ್'  ಮತ್ತು  'ಮುತಶದ್ದಿಖೂನ್'  ಯಾರೆಂದು  ನಮಗೆ
ತಿಳಿದಿದೆ.  ಆದರೆ  'ಮುತಫೈಹಿಖೂನ್'  ಯಾರು?  ಪ್ರವಾದಿಯವರು  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಹೇಳಿದರು:  ಅಹಂಕಾರಿಗಳು,  ಜನರನ್ನು  ಗೇಲಿ  ಮಾಡುವವರು,  ವಿಸ್ತಾರವಾಗಿ  ಮಾತನಾಡುವವರು
ಮತ್ತು  ಹಾಗೆ  ಮಾಡುವಾಗ  ತಮ್ಮ  ಬಾಯಿಗಳನ್ನು  ಅಗಲವಾಗಿ  ತೆರೆಯುವವರು.

